
ACHOIMRE

Ta sé léirithe sa taighde go bhfuil éifeacht leis an bhFoghlaim Chomhthaite Abhar agus Teangacha (FCAT) i
suiomhanna teanga éagsula. Mar sin féin, nil tuiscint iomlan againn fos ar chomhthatht teangacha agus abhar in
oideolaiocht an oideachais lan-Ghaeilge. Tugtar tuairisc san alt seo ar conas a thacaigh speisialtéireacht churaclaim
i FCAT, inar diriodh ar theagasc na matamaitice i seomra ranga lan-Ghaeilge, le muinteoiri bunscoile réamhsheirbhise
an bhearna idir an teanga agus an t-abhar (matamaitice] a dhinadh sa tumoideachas. Baineadh leas sa staidéar
taighde as an Staidéar Ceachta mar chreat struchtirach chun ceachtanna matamaitice a dhearadh i suiomhanna
tumoideachais. Bailiodh sonrai cailiochtula 6 fhoinsi éagsula, mar shampla pleananna ceachta na mac léinn, cuir i
lathair, machnamh, agus breathnoireachtai ar an teagasc sa seomra ranga. Solathraitear leis na torthai léargais ar
leith ar a chasta atd sé ceachtanna abhair a dhearadh agus a chur i bhfeidhm i suiomhanna tumoideachais. Léiritear
freisin leis na torthai go mbionn deacrachtai ag muinteoiri réamhsheirbhise tuiscint a fhail ar chastacht an teagaisc
chothrom teangacha agus abhar sa tumoideachas. Solathraitear fianaise leis an taighde seo ina dtaispeantar a
éifeachtai ata proiseas an staidéir ceachta mar ata curtha in itl le tuiscinti feabhsaithe, saineolas comhroinnte, bailit
eolais, agus dearcthai Gra ar FCAT arna léiridi ag na rannphairtithe.

ABSTRACT

Research has shown CLIL to be effective in various language settings, yet our understanding about the integration of
language and content in Irish-medium immersion pedagogy remains incomplete. This paper reports on how a
curriculum specialisation in CLIL, focusing on the teaching of mathematics in an Irish-medium immersion classroom,
supported pre-service primary teachers in bridging the language and (mathematics) content gap in immersion
education. The research study utilised Lesson Study as a structural framework to design mathematics lessons in
immersion settings. Qualitative data were collected from a variety of sources e.g. students’ lesson plans,
presentations, reflections and classroom observations of teaching. Findings provide unique insights into the
complexities of designing and implementing content lessons in immersion settings. The data also reveal that pre-
service teachers struggle to grasp the complexity of balanced language and content instruction in immersion. This
research provides evidence to indicate the effectiveness of the lesson study process as indicated by the enhanced
understandings, shared expertise, knowledge accumulation and fresh CLIL perspectives demonstrated by
participants.

1. BONN EOLAIS AN OIDEACHAIS DO MHUINTEOIRiI TUMOIDEACHAIS

Ta de chdram gairmidil ar mhuinteoiri san oideachas tri Ghaeilge an t-abhar acaduil a sholathar ar bhealach
sothuigthe do dhaltai atd ag foghlaim tri mhean mionteanga né tri mhean an dara teanga. Ag an am céanna, is ga
oilteacht agus litearthacht a fhorbairt sa teanga sin agus naisc thras-chultirtha agus thras-teangeolaiocha a éascu.
Ta sé soiléir gur ga dul i muinin straitéisi teagaisc ata éagsuil go maith 6 na straitéisi a Usaidtear i dteagasc sa
mhathairtheanga chun dbhar a theagasc do dhaltai tumoideachais nuair nach bhfuil acu ach oilteacht theoranta sa
teanga. Ta sé aitithe ag scolairi gur ga bonn eolais agus tacar sainscileanna oideolaiocha ar leith don teagasc san
oideachas datheangach agus sa tumoideachas anuas ar chumas cainteora duchais n6 geall leis i dteanga nd i
dteangacha an teagaisc (Day & Shapson, 1996; Evans et al., 2001; Fortune, Tedick & Walker, 2008; Freeman, Freeman,
& Mercuri, 2005; Lyster, 2007; Snow, 1990; Young, 1995). Is mé i bhfad a bhionn i gceist na direach teanga a theagasc
no6 abhar a theagasc.

Maidir le riachtanais shainitla na muinteoiri a bhionn ag teagasc tri mhean na Gaeilge, i scoileanna Gaeltachta (teanga
oidhreachta] agus i ngaelscoileanna (comhthéacsanna tumoideachais lan-Ghaeilge] araon, Lléiritear go
comhsheasmhach sa taighde nach bhfuiltear ag freastal ar na riachtanais sin i solathar reatha na hoilitna tosaigh
muinteoiri (Mac Donnacha et al., 2005; Mairtin, 2006; Ni Shéaghdha, 2010; Ni Thuairisg, 2014; O Ceallaigh, 2013;
0 Duibhir, 2006, 2009; O Duibhir et al. 2015; O Gradaigh, 2014; O Murchu, 2003; Ui Shuilleabhain, 2015).

Tugtar tuairisc san alt seo ar conas a thacaigh speisialtdireacht churaclaim, inar diriodh ar theagasc na matamaitice
i seomra ranga lan-Ghaeilge, le muinteoiri bunscoile réamhsheirbhise ar an aistear le bheith ina muinteoiri
tumoideachais. Ar dtus, déanfar iniichadh ar na réimsi eolais ata riachtanach don mhuinteoir tumoideachais. Ansin,
déanfar cur sios ar Staidéar Ceachta mar uirlis chun eolas a nochadh agus pléifear modheolaiocht an taighde. Ar
deireadh, déanfar plé ar phriomh-theachtaireachtai an taighde maraon le moltai don todhchai.

2. EOLAS ATA RIACHTANACH DON MHUINTEOIR TUMOIDEACHAIS

Ta bonn eolais bunriachtanach agus tacar sainscileanna oideolaiocha, tuiscint dhomhain, agus innitlachtai larnacha
de dhith ar mhuinteoiri tumoideachais de bharr an rdil chasta dhinimicitil atd acu. Ni mor do mhuinteoiri
tumoideachais an méid seo a leanas a dhéanambh:

balance two instructional missions at once, that is, to consider both the mastery of content
and the learning of language as equally important goals within the context of learning an
additional language (Cammarata, 2010, lch 93).

Tugtar Foghlaim Chomhthaite Abhar agus Teangacha (FCAT) ar abhair acaduila agus scileanna sa dara teanga a
theagasc ag an am céanna. Ma thuigeann muinteoiri tumoideachais an ceangal rithdbhachtach idir an teanga agus
an t-abhar, is féidir leo cuspoiri dbhartha teanga, litearthachta agus cultuir a bhaineann leis an abhar agus le leibhéil
oilteachta a shainaithint (Cammarata agus Tedick, 2012; Cloud, Genesee agus Hamayan, 2000; Day and Shapson,
1996; Fortune et al., 2012; Hoare agus Kong, 2001; Lyster, 2007; Met, 1998). Is dishlanach an rud é do mhuinteoiri
tumoideachais an teanga agus an t-abhar a chomhthathu sa teagasc, agus is ga dul i ngleic leis sin ar bhealach
corasach ar fud leanUntas an oideachais agus na forbartha do mhuinteoiri tumoideachais (Cammarata & Tedick,
2012; O Ceallaigh, 2013; Lyster, 2007). Nil i dtuiscint dhomhain ar FCAT (.i. idirspledchas na teanga agus an abhair
agus dhioscursa na ndisciplini) ach aon ghné amhain den bhonn eolais agus den tacar sainscileanna ar leith ata de
dhith ar an muinteoir tumoideachais. Féachfar go mion anois ar ghnéithe rithabhachtacha eile i dtéarmai eolas
muinteoiri san oideachas lan-Ghaeilge.

2.1 Sealbhu dara teanga

Is tri eolas domhain ar shealbhl an dara teanga a chothaitear tuiscint ar an bprdiseas trina ndéanann daltai
tumoideachais teangacha a shealbhd, tuiscint ar conas straitéisi teagaisc a dhearadh ina ndéantar dul chun cinn ar
an bhforbairt teanga, agus acmhainneacht chun comhthéacs brioch abhartha a chrutht ina ndéantar an fhoghlaim
teanga agus an fhorbairt teanga a chur chun cinn (Cloud, Genesee agus Hamayan, 2000; Harley, 1993; Howard agus
Sugarman, 2007; Lightbown agus Spada, 2006; Lyster, 2007; Swain, 1996).

2.2 Eolas ar theagasc na chéad teanga agus an dara teanga agus teangeolaiocht an oideachais

Sonraionn May, Hill agus Tiakiwai (2004, lch 121) “[while] teacher fluency is a crucial condition for the success of
immersion education, it is not, in itself, a sufficient condition”. Ta tuiscint agus eolas ar chursai teanga, go hairithe
ar theanga an tumoideachais (teangeolaiocht an oideachais), rithdbhachtach maidir le héifeachtdlacht na hoibre a
dhéanann muinteoir tumoideachais (Hult agus King, 2011; Wong-Fillmore agus Snow, 2002).

2.3 Comhthathu an teagaisc fhoirm-dhirithe' agus an teagaisc ata bunaithe ar abhar in oideolaiocht an
tumoideachais

Is ga do mhuinteoiri eolas agus scil a léirid i gcomhthathu an teagaisc fhoirm-dhirithe agus an teagaisc ata bunaithe
ar dbhar in oideolaiocht an tumoideachais, coincheap ar a dtugtar an teagasc cuitithe (Lyster, 2007; Lyster agus Mori,
2008). Ta sé rithdbhachtach bheith in ann cur ar chumas na ndaltai teanga an tumoideachais a Usaid agus a fhorbairt
ar bhonn leantnach (Broner agus Tedick, 2011; Fortune, 2011; Swain agus Lapkin, 2002).

2.4 Forbairt na délitearthachta

Ta sé bunriachtanach freisin go mbeadh eolas agus tuiscint ag muinteoiri tumoideachais ar fhorbairt na
délitearthachta (Escamilla agus Hopewell, 2010; Lyster, Collins, agus Ballinger, 2009).

2.5 Eolas ar an bhfoghlaim uileghabhalach lena n-airitear samhlacha saibhrithe teanga do chainteoiri duchais

Ta buntabhacht leis an eolas ar an bhfoghlaim uileghabhalach le cur ar chumas muinteoiri tumoideachais beartais
agus cleachtais ata bunaithe ar thaighde agus ata oiritinach do shaintréithe agus do riachtanais gach dalta a chur i
bhfeidhm. Aitionn Walker agus Tedick (2000, lch 20) an méid seo a leanas:

learners with varying achievement levels, learning styles, and emotional and social
needs will require that immersion programs continually adapt and adjust their
strategies for instruction.

Ta aird dirithe ag taighdeoiri eile freisin ar a riachtanai atd sé go mbeadh an t-eolas ag muinteoiri tumoideachais
conas comhthéacsanna uileghabhéalacha a chruthG maidir le teanga, litearthacht, cultir agus foghlaim (de Jong agus
Bearse, 2011; Fitts, 2009; Howard agus Sugarman, 2007; Fortune le Menke, 2010; Fortune, 2011; Genesee, 2008;
Genesee, Paradis, agus Crago, 2010).

3. AN STAIDEAR CEACHTA MAR UIRLIS CHUN EOLAS A NOCHTADH

Is on tSeapain a thainig an Staidéar Ceachta mar chur chuige chun tact le forbairt ghairmidil leaninach muinteoiri.
Faoin gcur chuige seo, déanann gripa muinteoiri ranga ceachtanna beo (ar a dtugtar ceachtanna taighde) a dhearadh
agus déanann siad breathndireacht orthu. Cé go bhfuil an Staidéar Ceachta in Usaid le fada ag muinteoiri i mbun
gairme chun feabhas a chur ar an gcleachtas sa seomra ranga (Lewis agus Tsuchida, 1998; Stigler agus Hiebert,
1999], t& Gsaid nios mo & baint as in oilitint tosaigh muinteoiri mar fheithicil chun cur chuige bunaithe ar an bhfiosri
i leith an teagaisc agus na foghlama a chur chun cinn. Laistigh de chomhthéacs an tseomra ranga in Eirinn, baineadh
leas as an Staidéar Ceachta in oilidint tosaigh muinteoiri chun tacu le forbairt na tuisceana matamaiticitla (Hourigan
agus Leavy 2016, 2015a, 2015b; Leavy agus Hourigan 2015a, 2015b; Leavy, McMahon agus Hourigan 2013) agus chun
iniuichadh a dhéanamh ar an eolas riachtanach sa teagasc bunscoile (Leavy 2015, 2010).

An phriomhghniomhaiocht sa staidéar ceachta is ea go mbionn muinteoiri ag obair ar bhonn comhoibrioch ar cheacht
staidéir a dhearadh agus a chur i bhfeidhm, agus é mar aidhm acu ar fad feabhas a chur ar an teagasc. Is iad na
muinteoiri féin a dhearann an ceacht, agus toilionn duine acu an ceacht a theagasc. Breathnaionn na muinteoiri eile
ar an gceacht agus bailionn siad sonrai ar an bhfoghlaim agus ar an teagasc a thagann chun cinn i rith an cheachta.
Gné shuntasach den staidéar ceachta is ea timthriall an fhiosraithe ina bhfuil an phriomhghniomhaiocht suite. Is
iomai sliinar féidir cur sios a dhéanamh ar staidéar ceachta ach, trid is trid, bionn tri chéim i dtimthriall an fhiosraithe
agus bionn roinnt gniomhaiochtai i ngach céim diobh. Taighde agus Ullmhu don Cheacht Staidéir is ea Céim 1, an
Chéim Feidhmidchain atéa i gCéim 2, agus Machnamh agus Feabhas ata i gCéim 3.

4. MODHEOLAIOCHT

Seachtar muinteoiri bunscoile réamhsheirbhise sa bhliain deiridh a bhi rannphairteach sa taighde. Bhi na cursai
matoideachais (tri sheimeastar) criochnaithe ag na rannphairtithe agus gach riachtanas maidir le cleachtadh
muinteoireachta (sna bunranganna, mednranganna agus ardranganna) comhlionta acu, agus ba iad féin a roghnaigh
an clrsa toghthach ar FCAT.

" Aon chleachtas oideolaioch a dtugann mdinteoiri tumoideachais faoi a bhfuil mar aidhm leis aird na ndaltai a dhirid ar fhoirm na teanga

Modheolaiocht: Bhain muinteoiri réamhsheirbhise, beirt oideoiri matamaitice agus oideoir Gaeilge leas as Japanese
Lesson Study (Fernandez agus Yoshida, 2004) chun sraith ceachtanna matamaitice a phleandil agus a chur i bhfeidhm
i seomra ranga bunscoile ldn-Ghaeilge. Le chéile, dhear na rannphairtithe ord teagaisc chun tacu le forbairt na
réasunaiochta céimseatula. D'oibrigh na muinteoiri réamhsheirbhise in dha ghripa ina raibh 3-4 rannphéirtithe.
Dhear gach grupa diobh dha cheacht inar diriodh ar thuiscint a fhorbairt ar pholagain, ar an tsiméadracht agus ar
chruthanna 3T, as ar thainig sraith ceithre cheacht ar an gcéimseata.

Rinneadh an taighde thar thréimhse 12 sheachtain. Mhair céim an taighde agus an ullmhaithe 5 seachtaine, agus
rinneadh taighde ann ar choincheapa na céimseatan chun pleananna ceachta mionsonraithe a chruthu. Rinne
muinteoiri réamhsheirbhise gach ceacht a theagasc do dhaltai rang a 5 thar thréimhse ceithre & sa chéim
feidhmiuchain (4 seachtaine). Nuair a bhi an teagasc ar siul, rinne an gripa agus na taighdeoiri breathndireacht agus
measUnu ar ghniomhaiocht an tseomra ranga, ar fhoghlaim na ndaltai, agus ar ghnéithe sainleasa maidir le FCAT.
Tar éis an scéal a phlé, rinneadh mionathruithe ar na ceithre dhearadh ceachta de réir na dtuairimi a thainig 6n
mbreathnoireacht. Sa dara céim feidhmiichain, rinneadh gach ceacht a theagasc in athuair do rang eile
(inchomparaide) agus rinneadh machnamh ar na tuairimi. Rinneadh fisean den dara céim forfheidhmidchain sin. Ag
deireadh an timthrialla, rinne gach grupa sa staidéar ceachta torthai a shaothair a chur i lathair na scolairi eile agus
na léachtairi.

5. TORTHAI
5.1 Tuiscint ag teacht chun cinn ar an gceangal idir an teanga agus an t-abhar

| mbreathndireachtai ar Cheacht Staidéir 1, léiriodh go raibh na muinteoiri faoi oilidint ag gabhail do roghanna
bunaithe ar abhar maidir le pleanail agus teagasc. Ba é an t-abhar a bhi i lar an aonaigh. Tuairisciodh é sin freisin
sna cuir i lathair, sna nétai ceachta agus sa mhachnamh. Ba mhinic a bhain an tagairt do chuspdiri teanga sna
ceachtanna matamaitice - ma bhi ann do thagairt ar chor ar bith - le liosta a thabhairt den stor focal a bhain go
sonrach leis an dbhar. Cuireadh béim ar ghnéithe séimeantacha an stoir focal, ach ba bheag airde a tugadh ar ghnéithe
eile den chdd teangeolaioch (mar shampla féineolaiocht, gramadach, feidhmeanna, diosclrsa, agus
sochtheangeolaiocht). Mheall na muinteoiri faoi oilidint na daltai i ngniomhaiocht fhéinteach a bhain le habhar
substainteach agus spreaguil. Tugadh tus aite d’aistrit na bri, don tuiscint theangeolaioch agus don liofacht thar an
eolas teangeolaioch agus an cruinneas, agus rinneadh measunu ar dhaltai an ranga bunaithe ar eolas ar an abhar
amhain. Cuireadh aiseolas ar fail chun cabhr leis an tuiscint agus le forbairt an stéir focal de réir mar ba chui. Trid
is trid, shainaithin na muinteoiri iad féin mar mhuinteoiri dbhair seachas mar mhuinteoiri teanga i gcomhthéacs
theagasc an abhair i Staidéar Ceachta 1.

Tugadh le tuiscint sna breathndireachtai ar Staidéar Ceachta 2 go raibh tuiscint nios fearr ar an gceangal idir an
teanga agus an t-abhar a forbairt ag na muinteoiri faoi oilidint. Tuairisciodh freisin i gcuir i lathair, i nétai ceachta
agus i machnamh na mac léinn go raibh tuiscint & forbairt ar conas freastal ar an teanga d’aon turas agus go cérasach
i gceachtanna matamaitice. Léiritear an fhorbairt sin ag teacht chun cinn sna sleachta seo a leanas ¢ dhialanna na
muinteoiri faoi oilidint:

Nuair a thosaigh muid ag dearadh na gceachtanna bhi siad bunaithe, beagnach go hiomlan

ar an mhatamaitic. Chun nios md cothromaiochta a fhail idir an teanga agus an t-abhar bhi

orainn liosta a dhéanamh amach den teanga riachtanach agus den teanga chomhlantach a

bheadh ag teastail 6 na paisti. Thug sé seo an-chinamh duinn feiceail ca raibh muid agus

conas dul chun cinn a dhéanambh leis an bpleanail.

Bhi orainn gearradh siar ar chuid de na tascanna matamaitice agus teacht suas le tascanna
ina bhfuil nasc idir an Ghaeilge agus an mhatamaitic.

Roimh staidéar a dhéanamh ar an bhFCAT mhdin mé an focldir leis féin, ag baint Usaide as
an modh direach an cuid is mé den am, ag tls an cheachta roimh aon rud eile a dhéanamh.
Anois ta a fhios agam gur féidir linn an teanga agus an t-abhar a mhuineadh le chéile 6 thus
go deireadh an cheachta.

Tugadh cuis do na daltai cumarsaid a dhéanamh agus déanamh cinnte go raibh rannphairtiocht agus forbairt
chognaioch agus theangeolaioch ar sidl. Tri thascanna matamaitice comhoibriocha a dhearadh agus a éascu go
curamach, cuireadh ar chumas na ndaltai cur lena raibh le ra ag daltai eile, an stor focal agus na struchtuir abairti
a bhiacu a leathnu, agus an bhri agus an fhoirm a laimhseail ag an am céanna. Solathraiodh deiseanna ddibh teanga
rialaithe agus chumarsaideach a chleachtadh, rud a chuir ar a gcumas cinealacha sainiula teanga a dhaingniu agus
a fhairsingiut i réimse comhthéacsanna briocha, mar shampla céras na mbriathra. | sliocht eile ina dialann, léirigh
ceann de na muinteoiri faoi oiliint an réastnaiocht a bhain lena cleachtas féin a bhi i mbun forbartha:

Bhi sé an-tabhachtach go ndéanfaidh na muinteoiri mdnla don tasc (agus na tascanna ar
fad) ionas go mbeidh a fhios ag na paisti conas (a) an tasc a dhéanamh agus (b) cén teanga

a bheadh ag teastail uathu chun an tasc a dhéanamh. Bhi sé riachtanach an foclaéir, na
heiseamlairi agus struchtlir ghramadai a mhuineadh do na paisti agus scafall a thabhairt
ddibh tri chairteanna/postaeiri srl.

Rinneadh measuinu ar an abhar agus ar an teanga araon sa teagasc. Trid is trid, shainaithin na muinteoiri iad féin
mar mhuinteoiri dbhair agus teanga i gcomhthéacs theagasc an dbhair i Staidéar Ceachta 2.

5.2 Streachailt shiorai idir éilimh an abhair, na hoideolaiochta, agus na teanga

In ainneoin go ndearna gach duine de na muinteoiri faoi oilitiint na spriocanna teagaisc a bhi acu a shainmhinit go
soiléir sa phrdiseas pleanala, nior thuig siad go soiléir ar chor ar bith conas na spriocanna sin a chur i ngniomh.
Biodh is go raibh pleanail déanta ag na muinteoiri faoi oilitint do chomhthathd na teanga agus an abhair, bhi
deacrachtai acu an teanga agus an t-abhar a shainaithint agus a ailinit go praiticitil, agus cothromaiocht
chomhlantach a aimsit idir an fhoghlaim abhair agus an fhoghlaim teanga .i. dishlan a thabhairt do na cumais
chognaiocha agus freagairt do leibhéal oilteachta na ndaltai sa Ghaeilge ag an am céanna. Sular cuireadh Staidéar
Ceachta 2 i bhfeidhm, chruthaigh na muinteoiri faoi oilidint tascanna comhoibriocha a bhi dirithe ar dha ghné .i.
tascanna inar diriodh ar an dbhar agus ar an teanga ag an am céanna. Go praiticiuil, afach, bhi deacrachtai méra acu
an chothromaiocht a aimsiu idir tosaiochtai an dbhair agus na teanga. Rinne na muinteoiri a seacht ndicheall na dalai
ab fhearr agus ab fhéidir a chruthd do shealbhu an dara teanga a bhain le cur i gcrich an taisc. Rinne siad é sin tri na
foghlaimeoiri a nochtadh do theanga bhrioch a bhi dishldnach ¢ thaobh na cognaiochta de tri shampla-aithris,
timpeallacht dbhair i bprionta, athra, cluichi teanga agus cantaireacht, agus scafaill éagsula eile. Cuireadh isteach
ar an méid ama a caitheadh ar an bhfoghlaim abhair mar thoradh air sin, rud ata léirithe sa sliocht dialainne seo a
leanas:

Is ddigh liom go raibh sé deacair ar gcuid aidhmeanna a bhaint amach go hiomlan mar bhi
muid teoranta 6 thaobh ama de. Ni ddigh liom gur féidir cruinneas agus saibhreas na Gaeilge
a chur chun cinn go héifeachtach in dha cheacht.

5.3 Innidlacht teanga sa Ghaeilge

Aithnitear mar cheann de bhunghnéithe clair thumoideachais phrétaitipicidil gur ga do mhuinteoiri tumoideachais a
bheith datheangach (Swain agus Johnson, 1997). Na muinteoiri faoi oiliGint sa staidéar seo, bhain siad le céimeanna
éagsula ar chontanam an datheangachais. Cé gur léirigh siad ar fad feasacht ghrinn ar an bhfreagracht ata orthu
bheith ina samhlacha teanga da ndaltai (mar a tuairisciodh sna cuir i lathair), bhi go leor teannais ag baint leis an
bhfreagracht sin. Tuairisciodh go raibh bearnai suntasacha in eolas faisnéiseach? na muinteoiri faoi oilitiint ar theanga
an tumoideachais féin agus ina n-inniulacht sa teanga sin.

Ni raibh focléir na matamaitice ar fad agam. Bhi orm é a fhoghlaim le linn an tionscadail.
Ach ag an am céanna d’fhéadfa a ra go raibh muid ag saibhrit &r dteanga féin ¢ thaobh na
gramadai chomh maith.

Léiritear go rishoiléir i dtaithi iarbhir an mhuinteora faoi oilitiint thuas go bhfuil ann d’easnaimh theangeolaiocha
shonracha. Thuairiscigh na muinteoiri eile faoi oilidint go raibh easnaimh den sért sin orthu freisin. Ba léir na
heasnaimbh sin freisin i rith na mbreathndireachtai sa seomra ranga. B'fhéidir gur chuir easnaimh theangeolaiocha
den sort sin bac ar mhdinteoiri faoi oilitint freisin 6 thaobh dhearadh na dtascanna de [.i. tascanna a bhi dirithe ar
fhoirm agus ar fheidhm na teanga mar aon leis an abhar) i gcomhthéacs theagasc an abhair.

6. CONCLUID
6.1 Impleachtai d’Fhorbairt Muinteoiri

Réimse ar leith ata ag teacht chun cinn i réimse nios md na hoiliina muinteoiri teanga is ea oilitint muinteoiri don
oideachas datheangach agus don tumoideachas. Gné rithabhachtach a spreagann seachadadh éifeachtach an
oideachais tri Ghaeilge is ea solathar muinteoiri a bhfuil an innitlacht teanga agus oideolaioch riachtanach acu. Nil
clar oilitina tosaigh muinteoiri ar bith & chur ar fail faoi lathair in aon cheann de na Colaisti Oideachais ina ndiritear
ar an mbonn eolais agus ar an tacar sainscileanna oideolaiocha ata riachtanach chun bheith mar mhuinteoir sa
chéras oideachais lan-Ghaeilge. Is léir go bhfuil ga le clair da leithéid d'fhonn cur ar chumas muinteoiri tuiscint a
fhail ar an gceangal an-tabhachtach idir an teanga agus an t-abhar; chun innitlachtai teanga éigeantacha agus
cleachtais oideolaiocha ghaolmhara na muinteoiri lan-Ghaeilge a fhorbairt; agus chun chruthu féinitdlachta na
muinteoiri ldn-Ghaeilge a mhinld agus a chothd.

2 Faisnéis agus eolas maidir le mireanna agus fochdrais teanga, amhail sainmhinithe ar fhocail agus rialacha.

6.2 Impleachtai d’Fhorbairt Teanga na Muinteoiri Tumoideachais

Ta sé riachtanach go mbeadh innitlacht riailbhunaithe ag an muinteoir tumoideachais ina gcuimseofai eolas ar
rialacha gramadai sainitla agus lena bhfreastalofai ar oilteacht agus ar chastacht na Gaeilge féin. Maidir le
hinnitlacht Ghaeilge ar muinteoiri amach anseo, td cumas maith sa tuiscint 6 bhéal agus scriofa ag go leor diobh a
fuair a gcuid oideachais i gclar tumoideachais. Mar sin féin, bionn fadhbanna giniina ag cuid acu go féill sa chaint
agus sa scriobh maidir le castacht agus cruinneas na comhréire agus na gramadai, acmhainni léacsacha, agus an
cumas an leibhéal oiriinach teanga a Usaid i gcomhthéacsanna sochtheangeolaiocha éagsula (Harley, 1992; Harley,
Cummins, Swain, & Allen, 1990; Mougeon, Nadasdi, & Rehner, 2010). Bac mor atd sna bearnai sin do mhuinteoiri
amach anseo a mbeidh an fhreagracht orthu bheith ina samhlacha teanga sa seomra ranga, agus fit amhain
d'fhéadfadh na bearnai sin dul i gcion ar fhorbairt teanga a gcuid daltai ar bhealach didltach. Ni aisti féin a thagann
oilteacht sa teanga acaduil chun cinn, fid i gcds T1 an duine. Na castachtai sainiula breise a bhaineann leis an
diosclrsa acaduil sa seomra ranga (lena n-airitear comhthéacs nios LU, gramadach nios casta, agus stér focal a
bhaineann go sainitil le habhar], is ga do mhuinteoiri tumoideachais na castachtai sin a shealbht go sonrach. Ta sé
tdbhachtach a shonru freisin gur ga do mhuinteoiri tumoideachais a thuiscint conas an t-eolas faisnéiseach sin ar
an nGaeilge a aistrit ina thascanna oideolaiocha éifeachtacha. Ta ga le cur chuige ilghnéitheach i leith fhorbairt na
Gaeilge le haghaidh muinteoiri tumoideachais. D'fhéadfadh tréimhse athchoincheapaithe nios faide sa Ghaeltacht a
bheith ina gné den chur chuige sin. Ni hamhain go bhfreastaléfai ann ar shainriachtanais teanga agus ar innitlachtai
cultdrtha na n-oideoiri a bhionn ag teagasc i dteanga tumoideachais/oidhreachta, ach d’fhreastaléfai freisin ar
fhéinitlacht an mhdinteora tumoideachais a chruth(. D'fhéadfai Teastas Eorpach na Gaeilge (TEG) a chuimsid mar
ghné larnach den chlar oiliina tosaigh muinteoiri le haghaidh an tumoideachais. Cuireann TEG sraith scruduithe
agus cailiochtai ginearalta sa Ghaeilge ar fail do dhaoine fasta ata ag foghlaim na teanga. Ta scrdduithe TEG bunaithe
go ginearalta ar an bhFrama Tagartha Comdnta Eorpach do Theangacha (Comhairle na hEorpa, 2001).

6.3 Impleachtai don Taighde

De réir mar a fhorbraitear tionscnaimh nua (amhail an tionscnamh a bhfuil cur sios air sa phaipéar seo) chun freastal
ar an dushlan oideachais do mhuinteoiri tumoideachais lan-Ghaeilge, is ga an taighde sa réimse a fhairsingiu chun
bonn eolais a sholathar do na hiarrachtai sin. Go hairithe, is ga na ceisteanna seo a leanas a iniGchadh i gcomhthéacs
an oideachais lan-Ghaeilge:

® Cé na scileanna a bhaineann go sainiuil leis an tumoideachas ar ga do mhuinteoiri iad a shealbhd chun an
teagasc teanga agus an teagasc abhair a chomhthathu go héifeachtach?

® An féidir teanga a bhaineann go sonrach le disciplin [.i. teanga na heolaiochta, na matamaitice, na staire
srl.) a shainaithint ar bhealai trina gcabhroéfai le mdinteoiri an teanga agus an t-abhar a chomhthatha?

Ta borradh faoin gcorpas litriochta ina ndiritear ar theagasc éifeachtach sa tumoideachas ach, mar sin féin, is beag
taighde ata déanta ar oideachas agus ar fhorbairt muinteoiri tumoideachais. Ta géargha le taighde den sért sin i
gcomhthéacs na Gaeilge. D'fhéadfai beartas maidir leis an oideachas lan-Ghaeilge a cheapadh agus a dhlisteant le
taighde da leithéid. Ina theannta sin, an bhearna a bhionn le fail uaireanta idir an t-oideachas muinteoiri ata ar fail
agus na dushlain a bhionn roimh chleachtdiri tumoideachais, d’fhéadfai an bhearna sin a laghdd mar thoradh ar
thaighde den sort sin.

